
Fulfulde

Inndeeri  haa saare Mustafa Inndeeri  haa saare Mustafa 

Mustafa e debbo muuɗum Hawa te’ri neeɓi waɗi 
duuɓi sappo. Ammaa ɓe keɓaay ɓiŋngel.

4



Saaro’en Mustafa 
ceyaakino sam. 
Ɓe kuɗi Hawa haa ɓe 
cafti. Ammaa Hawa 
de’iti, acci koo ɗume 
fuu haa Allah.

5



Nyannde feere, dokta mawɗo, soobaajo Mustafa 
njahri ɓe haa lopital. O hokki ɓe ledɗe ɗuuɗɗe. 
Mustafa bee  Hawa moɗdi leɗɗe bana no haani.

                              Ɓaawo lebbi jowi, 
                             Hawa hoosi reedu. 
                               Ɗum hokki mo seyo fantungo. 
                           Yimɓe wuro maɓɓe ceyi daliila 
             habaru maajum. Ɓaawoɗon Hawa besɗi. 

Rewɓe fattude maɓɓe fuu ngari, nyeɗani mo 
ndiyam asaweeje ɗuuɗɗe. Woɗɓe maɓɓe 
mballi Hawa defugo, layɓugo e lootugo 
limce ɓiŋngel nge’el.

Woɗɓe maɓɓe mballi   
 Hawa defugo, layɓugo  
    e lootugo limce 
           ɓiŋngel  nge’el.

Mustafa e Hawa mbaɗi juulde mawnde nyalaade 
inndeeri. Banndiraaɓe maɓɓe ɓadiiɓe e daayiiɓe 
fuu ngari daliila seyo.

Ɓe inndi ngel Barka ngam 
ngel laati daliila seyo 
lenyol maɓɓe fuu.
Ɓe ngaɗani ngel 
caahuuji ɗuuɗɗi 
bilaa keerol.

Saaro’en Mustafa ngaddani ɓe nagge paayŋge. 
Esiraaɓe maako coodani ɓe gertooɗe.

Soobiraaɓe Mustafa kawti 
coodi karton saabulu e 
karton omo. 

Heddidiraaɓe woɗɓe ndokki ɓe 
marori, biriiji e kolce.

Yimɓe wuro e warɓe torani 
   saare Mustafa barkaaji 
        ɗuuɗɗi goɗɗi.
Ɓaawoɗon ɓe nyaami, ɓe ceyi syo maŋngo.

Ɓaawoɗon ɓe nyaami, 
ɓe ceyi syo maŋngo.

Mustafa e Hawa ndaari waagaare 
caahuuji ɗi ɓe keɓi. 

Ɓe ceyi masitin daliila 
Barka e yiide nde 
ummaatoore holli ɓe.

